
 

1 

 

 

ᐃᓚᐅᓂᐊᖏᓂᕐᒧᑦ ᐊᖏᕈᑦ ᑐᕌᖓᔪᖅ ᑎᑎᖃᒻᒥ 12-1 (Item 7)  

ᓄᓇᕘᒻᒥ ᓄᓇᐅᑉ ᐊᖏᕈᑎᖓᑕ ᑎᑎᕋᖅᓯᒪᓂᖓᓂ  

 

ᐅᑯᓄᖓ:  

 

ᓄᓇᕘᒻᒥ ᐊᕙᑎᓕᕆᔨᑦ ᑲᑎᒪᔨᖏᑦ (“ᓄᓇᕘᒥ ᐊᕙᑎᓕᕆᔨᒃᑯᑦ”) 

  

ᐊᒻᒪ  

 

ᑲᓇᑕᒻᒥ ᒥᕐᕈᐃᖅᓯᕐᕕᓕᕆᔨᑦ (“ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏ”) 

 

ᑐᑭᖃᖅᑎᑕᐅᑉᓗᓂ “ᑎᒥᖑᖅᑎᑕᐅᓯᒪᔪᒃ” 

 

ᓱᓇᓂᒃ ᐃᓗᓕᖏᑦ 

 

ᑕᐃᒪᐃᒻᒪ ᐊᕙᑎᓕᕆᔨᒃᑯᑦ ᐱᓕᕆᐊᖃᕐᒪᑕ ᑎᑎᕋᖅᓯᒪᔪᓂᒃ ᓄᓇᐅᑉ ᐊᖏᕈᑎᖓᑕ 

ᐃᓗᐊᓐᓂ ᐊᕕᒃᓯᒪᓂᖓᓂ 12 ᓄᓇᕘᒻᒥ ᓄᓇᐅᑉ ᓇᖕᒥᓂᖅᑖᕆᔭᐅᓂᖓᑕ 

ᐊᖏᕈᑎᖓᓐᓂ, ᐊᖏᕈᑎᑉ ᐃᓗᐊᓐᓂ, S.C. 1993, c. 29 (NLCA) ᐊᒻᒪ ᐃᓚᖓᓐᓂ 3 

ᐃᓗᓕᖏᓐᓂ ᓄᓇᕘᒻᒥ ᐸᕐᓇᐃᕐᓂᕐᒧᑦ ᐱᓕᕆᐊᕐᓂᒡᓗ ᖃᐅᔨᓴᕐᓂᕐᒧᑦ ᒪᓕᒐᕐᒥ, S.C. 2013, 

c. 14 (NuPPAA) ᐊᕙᑎᐅᑉ ᖃᐅᔨᓴᖅᑕᐅᓂᖓᓂᒃ ᐃᓅᓯᐅᑉᓗ ᐊᒃᑐᖅᑕᐅᓂᖓᓂᒃ 

ᐱᓕᕆᐊᖑᓂᐊᖅᑐᓂᑦ ᓄᓇᕘᒻᒥ ᐊᖏᕈᑎᑉ ᓄᓇᖁᑎᖓᑕ ᐃᓗᐊᓐᓂᓯᐅᖅᑐᓄᑦ (NSA);  

 

ᐊᒻᒪ ᐃᒪᐃᒻᒪᑦ ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏ ᑲᓇᑕᐅᑉ ᒐᕙᒪᖏᑕ ᓇᖕᒥᓂᕆᖕᒪᒍ, 

ᓴᕿᑎᑕᐅᓚᐅᖅᑐᖅ ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏᑕ ᐱᖁᔭᖏᓐᓂ, S.C. 1998, c. 31 

“ᐱᓕᕆᐊᕐᖃᖅᖢᑎᒃ ᑲᓇᑕᐅᑉ ᐃᓗᐊᓐᓂ ᒥᕈᐃᖅᓯᕐᕖᑦ ᒥᐊᓂᕆᓗᒋᑦ 

ᓄᓇᒋᔭᐅᕙᓚᐅᖅᑐᓪᓗ ᒥᐊᓂᕆᔭᐅᓂᖏᓐᓂᒃ ᐅᑉᓗᒥᒧᑦ ᓯᕗᓂᕐᒧᓪᓗ ᐊᒻᒪ ᑲᓇᑕᒥᐅᑉ 

ᐱᔪᒪᓯᒪᔭᖏᑦ ᑲᔪᓯᑎᓐᓂᓗᒡᓗᒋᑦ ᒥᕈᐃᖅᓯᕐᕖᑦ ᑲᔪᓯᑎᑕᐅᑎᐊᕐᖁᑉᓗᒋᑦ, ᓄᓇᒋᔭᐅᔪᓪᓗ 

ᐱᖁᑎᕕᓃᓪᓗ ᐱᓕᕆᐊᕆᔭᐅᓂᖏ”, ᐃᓚᐅᑉᓗᑎᒃ ᓄᓇᕘᒻᒥ ᓄᓇᐅᑉ ᐊᖏᕈᑎᖓᓂ 

ᓄᓇᒋᔭᐅᔪᓗᒃᑖᑦ; 

 

ᐊᒻᒪ ᐃᒪᐃᒻᒪᑦ ᐱᓕᕆᐊᖑᔪᑦ ᐱᓕᕆᓂᕐᒧᑦ ᑐᒃᓯᕋᐅᑎᑦ ᑲᓇᑕᐅᑉ ᒥᕈᐃᖅᓯᕕᖏᑕ 

ᓄᓇᖁᑎᖏᓐᓂ, ᐱᑕᖅᑕᐃᓕᕕᖕᓂ ᐊᒻᒪ ᐱᖁᑎᒋᔭᐅᔪᕕᓃᑦ ᓄᑕᐅᖏᑐᑦ ᓄᓇᖁᑎᖏᓐᓂ 

ᐊᖏᕈᑎᑉ ᐃᓗᐊᓐᓂ ᓄᓇᒋᔭᐅᔪᓂ ᓇᓗᓇᐃᖅᓯᒪᖁᔭᐅᕗᑦ ᒪᓕᖁᔭᐅᑉᓗᓂ ᑎᑎᖃᖓᓂ 

12 ᐊᖏᕈᑎᑉ ᐃᓗᐊᓂ ᑭᓯᐊᓂ ᐊᑐᖁᔭᐅᖏᐸᑦ (ᓇᓗᓇᐃᖅᓯᒪᔪᖅ ᑕᕙᓂ ᐃᓗᐊᓐᓂ) 

ᖃᐅᔨᓴᖅᑕᐅᔭᕆᐊᓖᑦ ᐊᕙᑎᓕᕆᔨᒃᑯᓐᓄᑦ; 

ᐊᒻᒪ ᓱᓕ ᐃᒪᐃᒻᒪᑦ ᑎᑎᕋᖅᓯᒪᓂᖓ 12-1, ᐊᕕᒃᓯᒪᓂᖓ 7 ᐊᖏᕈᑎᑉ ᐃᓗᐊᓂ 

ᐊᔪᖏᑎᑦᓯᖕᒪᑦ ᐊᕙᑎᓕᕆᔨᒃᑯᓐᓂᒃ ᒥᓂᔅᑕᐅᔪᒥᒡᓗ ᖃᐅᔨᓴᕐᓂᕐᒥᒃ ᐊᑐᖁᔨᖏᓗᑎᒃ 

ᐅᖃᕈᖕᓇᖁᑉᓗᒋᒃ ᐊᖏᕈᑎᑉ ᐃᓗᐊᓐᓂ ᑎᑎᕋᖅᓯᒪᒐᓗᐊᖅᑎᓪᓗᒍ ᓇᓗᓇᐃᑯᑕᖓᓂ 12 

ᐊᓯᖏᓐᓂᓗ ᐊᕕᒃᓯᒪᔪᓐᓂ ᐱᓕᕆᐊᖑᓂᐊᖅᑐᓂ ᐊᖏᔪᓂᓗ ᐱᓕᕆᐊᕐᓂ 

ᐊᖏᖃᑎᒌᒍᑕᐅᓯᒪᔪᓂ ᐊᕙᑎᓕᕆᔨᒃᑯᑦ ᐊᒻᒪ ᒥᓂᔅᑕᐅᔪᖅ (ᐊᑐᖁᔭᐅᖏᑐᖅ ᐊᖏᕈᑦ);   

 

ᐊᒻᒪ ᓱᓕ ᐃᒪᐃᒻᒪ ᓇᓗᓇᐃᖅᓯᒪᓂᖓ s. 230(4) ᓄᓇᕘᒻᒥ ᓄᓇᐅᑉ ᐊᑐᖅᑕᐅᓂᖓᓄᑦ 

ᒪᓕᒐᖅ, ᐊᑐᖁᔭᐅᖏᓂᕐᒧᑦ ᐊᖏᕈᑦ ᑐᓂᔭᐅᔪᖕᓇᖅᑐᖅ ᑎᒥᐅᔪᓂᑦ ᑲᓇᑕᐅᑉ 

ᐃᓄᓕᕆᔨᑐᖃᖏᑕ ᒥᓂᔅᑕᖓᓐᓄᑦ ᐃᓚᒋᔭᐅᓂᐊᕐᓗᓐᓂ ᓄᓇᐅᑉ ᐊᑐᖅᑕᐅᓂᖓᓄᑦ 

ᒪᓕᒐᕐᒧᑦ, ᑎᑎᕋᖅᓯᒪᓂᖓ 3:  ᐱᓕᕆᐊᑦ ᐊᔨᒌᖏᑐᑦ ᐱᓕᕆᐊᖑᔪᓪᓗ ᑲᔪᓯᑎᑕᐅᔪᖕᓇᖅᑐᑦ 

ᒪᓕᒐᐃᑦ ᐊᑐᕋᔭᖅᑐᑦ ᐊᑐᖏᒥᐊᕐᓗᒋᑦ ᖃᐅᔨᓴᖅᑕᐅᓂᖓᓂ.   

 

 
ᑕᐃᒪᐃᒻᒪᑦ, ᑎᒥᐅᔪᒃ ᐊᖏᖃᑎᒌᒃᐳᒃ ᐅᑯᓂᖓ: 

 
1.0 ᓱᓇᒥᐊᓂᒃ ᐅᖃᐅᓯᓖᑦ  

1.1 ᑐᑭᖏ 

 

ᑐᑭᖏᑦ ᐅᑯᐊ ᐊᑐᒐᐅᓂᐊᖏᑐᑦ ᐊᖏᕈᑎᖓᓐᓂ ᐊᑐᒐᐅᓂᐊᖅᐳᑦ ᐊᖏᕈᑦ 

ᑐᑭᓯᔭᐅᑲᓂᕈᐊᕐᓂᖅᐸᑦ:    

 

“ᑲᓇᑕᐅᑉ ᒥᕈᐃᖅᓯᕐᕕᖓ” ᑐᑭᖃᖅᐳᖅ ᒥᕈᐃᖅᓯᕐᕕᒃ ᒥᕈᐃᖅᓯᐅᓗᓂ 

ᐃᓱᒪᒋᔭᐅᓯᒪᔪᖅ ᓇᓗᓇᐃᖅᓯᒪᑉᓗᓂ ᐊᕕᒃᓯᒪᓂᕐᒥ 2(1) ᑲᓇᑕᒻᒥ ᒥᕈᐃᖅᓯᕐᕖᒃ 

ᐱᖁᔭᖏᓐᓂ, ᓄᓇᐅᔪᕐᓗ ᓄᓇᕘᒥ ᓇᖕᒥᓂᖅᑖᕐᓂᕐᒧᑦ ᐊᖏᕈᑎᑉ 

ᐃᓗᐊᓂᓯᐅᖅᐸᑦ. 

 

“ᑲᓇᑕᒻᒥ ᐃᒪᕐᒥᐅᑕᓄᑦ ᐱᑕᖅᑕᐃᓕᕖᑦ ᓄᓇᖁᑎᖏ” ᑐᑭᖃᖅᐳᖅ ᐃᒪᕐᒥᐅᑕᐃᑦ 

ᐱᑕᖅᑕᐃᓕᕕᖓ ᓇᓗᓇᐃᖅᓯᒪᔪᖅ ᐊᕕᒃᓯᒪᓂᖓᓂ 2(1) ᑲᓇᑕᐅᑉ ᐃᒪᕐᒥᐅᑕᐃᑦ 

ᐱᑕᖅᑕᐃᓕᕕᖏᑕ ᐱᖁᔭᖏᓐᓂ, ᓄᓇᐃᑦ ᐊᖏᕈᑎᑉ ᐃᓗᐊᓐᓂᓯᐅᖅᑐᑦ.    

 

“ᑲᓇᑕᒻᒥ ᐃᑉᓕᕆᔭᐅᔪᑦ ᓄᓇᕕᓃᑦ” ᑐᑭᖃᖅᑐᖅ ᓄᓇᒋᔭᐅᕙᓚᐅᖅᑐᑦ 

ᐱᖁᑎᒋᔭᐅᓚᐅᖅᑐᓪᓗ ᓇᓗᓇᐃᖅᓯᒪᔪᑦ ᐱᖁᑎᒋᔭᐅᕙᓚᐅᖅᑐᑦ 

ᓄᓇᒋᔭᐅᕙᓚᐅᖅᑐᓪᓗ ᐱᖁᔭᖏᓐᓂ, ᒥᐊᓂᕆᔭᐅᑉᓗᑎᒃ ᑲᓇᑕᐅᑉ 

ᒥᕈᐃᖅᓯᕐᕕᖏᓐᓂ, ᐃᓄᐃᑦ ᐱᕙᓪᓕᕈᑎᒃᓴᖏᑕ ᐊᖏᕈᑎᖏᓐᓂ ᑎᑎᕋᖅᓯᒪᔪᑦ, 

ᑕᑉᑯᐊᓗ ᓄᓇᑦ ᓇᖕᒥᓂᖅᑖᕐᓂᕐᒧᑦ ᐊᖏᕈᑎᑉ ᐃᓗᐊᓂᓯᐅᖅᑐᑦ.   

 

 “ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ” ᑐᑭᖃᖅᑎᑕᐅᔪᖅ ᓄᓇᕘᒻᒥ 

ᐊᕙᑎᓕᕆᔨᒃᑯᑦ ᐅᕙᓘᓐᓃᑦ ᑎᓕᔭᐅᓯᒪᔪᖅ ᑎᒥᐅᔪᖅ ᐊᕙᑎᓕᕆᔨᒃᑯᓐᓂᑦ 

ᑭᒐᖅᑐᐃᖁᔭᐅᑉᓗᓂ, ᐱᔭᕆᐊᖃᕐᓂᖏ ᒪᓕᒡᓗᒋᑦ.   

“ᑲᓇᑕᒻᒥ ᒥᕈᐃᖅᓯᕐᕕᓕᕆᔨᑦ” ᑐᑭᖃᖅᑎᑕᐅᕗᖅ ᑎᒥᖑᖅᑎᑕᐅᓯᒪᔪᖅ ᐃᓗᐊᓐᓂ 

ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏᑕ ᐱᖁᔭᖏᓐᓂ, ᑎᒥᖑᖅᑎᑕᐅᓯᒪᔪᖅ 

ᑭᒐᖅᑐᐃᖁᔭᐅᑉᓗᓐᓂ ᒥᕈᐃᖅᓯᕐᕕᓕᕆᔨᓂᒃ, ᐱᔭᕆᐊᖃᓕᕌᖓᒻᒥ.   

 

“ᖃᐅᔨᓴᕐᓂᕐᒧᑦ ᑲᑎᖅᓱᐃᓂᕐᒧᑦ ᓚᐃᓴᓐ” ᑐᑭᖃᖅᑎᑕᐅᔪᖅ ᓚᐃᓴᓐ ᑐᓂᔭᐅᓯᒪᔪᖅ 

ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏᓐᓂᑦ ᐊᑐᕆᐊᓕᒃ ᓄᓇᒥᒃ ᓴᒐᕐᓂᕐᒧᑦ, ᓄᓇᒥᒃ 

ᓂᕐᔪᑎᓂᒡᓗ ᐅᐊᑦᓯᓂᕐᒥᒃ, ᖃᐅᔨᓴᕐᓂᕐᒧᑦ, ᓄᓇᒥ ᐱᓕᕆᓂᕐᒧᑦ ᐱᖁᑎᕕᓂᕐᓂᒃ 

ᑲᑎᖅᓱᐃᓂᕐᒧᑦ ᑲᓇᑕᐅᑉ ᒥᕈᐃᖅᓯᕐᕕᖏᑕ ᐃᓗᐊᓐᓂ, ᐃᒪᕐᒥᐅᑕᐃᑦ 

ᐱᑕᖅᑕᐃᓕᕕᖏᓐᓂ, ᑲᓇᑕᒥᓗ ᓄᑕᐅᖏᑐᑦ ᐃᓂᖃᕐᕕᖏᓐᓂ.   

 

“ᐃᓱᒪᑕᒻᒪᕆᒃ” ᐊᔨᖓᓂᒃ ᑐᑭᖃᖅᑎᑕᐅᔪᖅ ᑎᑎᕋᖅᓯᒪᓂᖏᓐᓂ ᑲᓇᑕᐅᑉ 

ᒥᕈᐃᖅᓯᕐᕕᖏᑕ ᐱᖁᔭᖁᑎᖏᓐᓂ S.C. 2000, c. 32. 

 

2.0 ᑐᑭᖏ ᐊᑐᖁᔭᐅᓯᒪᖏᑐᑦ ᓱᓇᐅᖕᒪᖔᑖ  

 

2.1 ᐱᔪᖕᓇᐅᑎᑦ ᒪᓕᖁᔭᐅᓯᒪᔪᑦ ᐊᖏᕈᑎᑉ ᐃᓗᐊᓐᓂ  

 

ᐱᓕᕆᐊᖑᔪᑦ ᐊᑐᖁᔭᐅᓯᒪᔪᑦ ᖃᐅᔨᓴᕐᓂᐅᑉ ᑲᑎᖅᓱᐃᓂᐅᑉᓗ ᐊᔪᖏᔪᑎᖓᑕ 

ᐃᓗᐊᓐᓂ ᑎᑎᕋᖅᑕᐅᔪᑉ ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏᓐᓄᑦ ᑭᓯᐊᓂ  

ᖃᐅᔨᓴᒐᐅᓚᖏᑐᑦ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.    

2.2 ᐊᓯᖏᓐᓂᒃ ᐊᒃᑐᐃᓂᖏᑦ  

 

ᑲᓇᑕᐅᑉ ᒥᕈᐃᖅᑎᕕᓕᕆᔨᖏ ᐃᓱᒫᓗᒍᑎᖃᖅᐸᑦ ᐊᓯᖏᓐᓂᒃ 

ᐊᒃᑐᐃᓇᔭᕐᓂᖏᓐᓂᒃ ᐱᓕᕆᐊᖑᔪᑦ ᐃᓅᓯᐅᑉᓗ ᐃᓕᖁᓯᖓᓐᓂ, ᑲᓇᑕᐅᑉ 

ᒥᕈᐃᖅᓯᕐᕕᓕᕆᔨᖏ ᑐᓂᓯᔭᕆᐊᖃᖅᐳᖅ ᐱᓕᕆᓱᐊᕐᓂᕐᒧᑦ ᑐᒃᓯᕋᐅᒻᒥᒃ 

ᐊᕙᑎᓕᕆᔨᒃᑯᓐᓄᑦ ᖃᐅᔨᓴᒐᐅᓂᐊᕐᓗᓐᓂ.    

2.3 ᐃᓄᓗᒃᑖᓄᑦ ᐃᓱᒫᓗᒋᔭᐅᔪᖅ 

 

ᐃᓄᖕᓄᑦ ᐃᓱᒫᓗᒋᔭᐅᔪᑦ ᖃᐅᔨᒪᔭᐅᓕᕐᓂᖅᐸᑕ ᐱᓕᕆᐊᖑᓂᐊᖅᑐᒧᑦ, 

ᒥᕈᐃᖅᑎᕐᕕᓕᕆᔨᒃᑯᑦ ᐊᔪᖏᑎᑕᐅᕗᑦ, ᐃᓱᒪᖅᓱᕐᓗᑎᒃ, ᑐᒃᓯᕋᐅᑎᑦ 

ᐱᓕᕆᓱᐊᕐᓂᕐᒧᑦ, ᐃᓚᐅᖁᓗᒋᑦ ᖃᐅᔨᓴᖅᑕᐅᓂᕐᓄᑦ, ᐊᒻᒪ ᑐᓂᔭᐅᓗᑎᒃ ᓄᓇᕘᒻᒥ 

ᐊᕙᑎᓕᕆᔨᒃᑯᓐᓄᑦ ᖃᐅᔨᓴᖅᑕᐅᖁᑉᓗᒋᑦ.    

2.4 ᐊᔪᖏᑎᑕᐅᔪᑦ ᒪᓕᒐᖃᖅᑎᑕᐅᖏᖢᑎᒃ ᐊᖏᕈᑎᑉ ᐃᓗᐊᓐᓂᓯᐅᖅᑐᓂᒃ  

 

ᐊᔪᖏᑎᑕᐅᔪᑦ ᑲᓇᑕᐅᑉ ᒥᕈᐃᖅᑎᕐᕕᓕᕆᔨᖏᓐᓄᑦ ᐱᓕᕆᐊᖑᔪᑦ ᑐᒃᓯᕋᐅᑎᑦ 

ᐃᓗᐊᓂᓯᐅᖅᑐᑦ ᓄᓇᕘᒻᒥ ᐊᖏᕈᑎᑉ ᐃᓗᐊᓐᓂ ᐱᓕᕆᐊᖑᓱᐊᖅᑐᑦ ᑭᓯᐊᓂ 

ᖃᐅᔨᓴᖅᑕᐅᓂᕐᓄᑦ ᓚᐃᓴᒋᔭᐅᔪᒥ ᑎᑎᕋᖅᓯᒪᖏᑐᑦ ᑕᒪᕐᒥᒃ 

ᖃᐅᔨᓴᖅᑕᐅᔭᕆᐊᖃᖅᐳᑦ ᓄᓇᕘᒻᒥ ᐊᕙᑎᓕᕆᔨᒃᑯᓐᓄᑦ ᐊᑐᖁᔭᐅᓯᒪᓂᖓ 

ᓄᓇᐅᑉ ᐊᖏᕈᑎᖓᑕ ᐃᓗᐊᓐᓂ ᑎᑎᕋᖅᓯᒪᔪᓐᓂ ᐊᕕᒃᓯᒪᓂᖓᓂ 12 ᐊᖏᕈᒻᒥ.   

 

3.0 ᐊᖏᕈᑎᑉ ᐊᑐᖅᑕᐅᓂᕆᓂᐊᖅᑕᖓ  

3.1 ᐱᒋᐊᕐᓂᕆᓂᐊᖅᑕᖓ 

 

ᑖᒻᓇ ᐊᖏᕈᑦ ᐱᒋᐊᕐᓂᐊᖅᑐᖅ ᐊᑎᓕᐅᒐᐅᓯᒪᓕᖅᐸᑦ ᑎᒥᐅᔪᖕᓄᑦ ᑲᔪᓯᓂᐊᖅᖢᓂᓗ 

ᑭᓯᐊᓐᓂ ᐃᓱᓕᑎᑕᐅᒃᐸᑦ ᐊᖏᖃᑎᒌᖕᓂᑯᑦ ᑎᑎᕋᖅᓯᒪᓂᖓ ᒪᓕᒡᓗᒍ ᐊᕙᓐᓂ s. 3.2 

ᐊᑖᓐᓂ. 

3.2 ᐃᓱᓕᑎᑕᐅᓂᖓ ᐊᖏᕈᑎᑉ  

 

ᓯᕗᓂᖓᓂ ᑎᑎᕋᖅᓯᒪᔪᒥᒃ ᑐᓂᓯᓯᒪᓗᓐᓂ ᐅᑉᓗᑦ 120 ᑎᒥᐅᔪᒧᑦ ᐊᖏᖃᑎᒌᒃᑐᓄᑦ 

ᐅᖃᐅᓯᕆᑎᐊᕐᓗᒍᓗ ᐃᓱᓕᑎᑕᐅᓱᐊᕐᓂᖓ ᐊᖏᕈᑎᑉ (ᐃᓚᖃᕐᓗᓂ ᐊᑐᕐᓂᐊᖏᑐᓂᒃ 

ᒪᓕᒐᐅᑉ ᐃᓗᐊᓐᓂ, ᐅᖃᐅᓯᕆᓗᒍᓗ ᓱᓇᒧᑦ ᐊᑐᕆᐊᖃᖏᓕᕐᒪᖔᑦ ᐊᖏᕈᑦ, 

ᐊᓯᖏᓐᓂᒡᓗ ᑎᑎᕋᖅᓯᒪᓗᓐᓂ) ᓇᓕᐊᒥᐊᖅ ᑎᒥᐅᔪᒃ ᐃᓱᓕᑎᑦᓯᓂᕐᒥᒃ ᑐᒃᓯᕋᕈᖕᓇᖅᑐᒃ.    

 

4.0 ᐊᖏᕈᑎᑉ ᐃᓗᓕᖏᑦ  

4.1 ᐃᖏᕋᓂᖓᑕ ᖃᐅᔨᓴᖅᑕᐅᓂᖓ ᐅᖃᐅᓯᕆᔭᐅᓂᖏᓪᓗ  

 

ᖃᐅᔨᓴᕐᓂᕐᒧᑦ ᐊᑐᕐᓂᐊᖅᑐᑦ ᐊᖏᕈᑎᑉ ᑲᔪᓯᑎᑕᐅᑎᐊᕐᓂᖓᓄᑦ, ᐊᕌᒍᑕᒫᑦ, ᐅᑉᓗᕐᒥ 

ᐅᕙᓐᓂ ᓯᕗᓂᖓᓂᓗ, ᒫᑦᔅ 31 ᐊᕌᒎᓂᐊᖅᑐᒻᒥ, ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏ 

ᑐᓂᓯᕙᖕᓂᐊᖅᐳᑦ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᑯᓂᖓ: 

 ᐊᔨᖏᓐᓂᒃ ᖃᐅᔨᓴᕐᓂᕐᒧᑦ ᑲᑎᖅᓱᐃᓂᕐᒧᑦ ᓚᐃᓴᐅᑉ ᑐᓂᔭᐅᓯᒪᔪᑦ ᑲᓇᑕᐅᑉ 

ᒥᕈᐃᖅᓯᕐᕕᓕᕆᔨᖏᓐᓂᑦ ᐊᕌᒎᓚᐅᖅᑐᑉ ᐃᓗᐊᓐᓂ; ᐊᒻᒪ    

 ᐅᓂᑉᑳᕐᒥᒃ ᑐᓴᖅᑎᑦᓯᔪᒻᒥᒃ ᐊᕙᑎᓕᕆᔨᒃᑯᓐᓂᒃ ᐃᓱᒫᓗᒍᑕᐅᔪᓂᒃ ᐊᓯᖏᓐᓂᒃ 

ᐊᒃᑐᐃᓇᔭᕐᓂᕐᒥᒃ ᐱᓕᕆᐊᖑᓂᐊᖅᑐᑯᑦ ᑲᔪᓯᖁᔭᐅᓚᐅᖅᑐᓂᒃ ᐊᕌᒎᓚᐅᖅᑐᒻᒥ.   

 

4.2 ᑐᓴᖅᑎᑦᓯᔪᑎᑦ 

 

ᖃᐅᔨᓴᕐᓂᕐᒧᑦ ᑲᑎᖅᓱᐃᓂᕐᒧᓪᓗ ᓚᐃᓴᓐ ᑎᑎᕋᖅᑕᐅᔪᑦ ᑲᓇᑕᐅᑉ ᒥᕈᐃᖅᓯᕐᕕᓕᕆᔨᓐᓂᑦ 

ᓄᓇᕘᒻᒥ ᐃᓚᖃᕐᓂᐊᖅᐳᑦ ᑎᑎᖃᓂᒃ ᑐᑭᖏᓐᓂᒡᓗ ᐅᑯᐊ ᓇᓗᓇᐃᖅᑕᐅᓯᒪᔪᑦ 

(ᐅᖃᐅᓯᖏᑕ ᐊᔨᖏᓐᓂᒃ):    

 

ᑐᒃᓯᕋᐅᑎᑦ ᐱᓕᕆᓂᕐᒧᑦ ᒥᕈᐃᖅᓯᕐᕖᑦ ᓄᓇᖁᑎᖏᑕ ᐃᓗᐊᓐᓂ, 

ᐱᑕᖅᑕᐃᓕᑉᕕᖕᓂ ᒥᐊᓂᕆᔭᐅᑎᓪᓗᒋᑦ ᑲᓇᑕᐅᑉ ᒥᕈᐃᖅᓯᕐᕕᖏᓐᓄᑦ ᓄᓇᕘᒻᒥ 

ᒪᓕᒋᐊᖃᖅᐳᑦ ᓄᓇᕘᒻᒥ ᓄᓇᐅᑉ ᓇᖕᒥᓂᖅᑖᕆᔭᐅᓂᖓᑕ ᐊᖏᕈᑎᖓᓐᓂᒃ ᐊᒻᒪ 

ᖃᐅᔨᓴᒐᐅᔭᕆᐊᖃᖅᖢᑎᒃ ᐱᓕᕆᐊᖑᓂᐊᖅᑐᑦ ᓄᓇᕘᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᒪᓕᒡᓗᑎᒃ ᐊᖏᕈᑎᑉ ᐃᓗᐊᓐᓂ ᒪᓕᖁᔭᐅᓯᒪᔪᓂᒃ ᐊᕕᒃᓯᒪᓂᖓᓂ   

8.2.11.  ᑭᓯᐊᓂ, ᐊᕕᒃᓯᒪᓂᖓ 12-1 ᐊᖏᕈᒻᒥ ᖃᐅᔨᓴᒐᐅᓂᕐᒧᑦ ᐊᑕᖏᑐᑦ 

ᐱᓕᕆᐊᖅᑐᑦ ᐃᓚᖏᑦ. ᐊᖏᕈᑎᑉ ᐃᓗᐊᓐᓂ ᑎᑎᕋᖅᓯᒪᓂᖓᓂ 12-1(7), ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏ ᐊᒻᒪ ᑲᓇᑕᐅᑉ ᒥᕈᐃᖅᓯᕐᕕᓕᕆᔨᖏ 

ᐊᖏᖃᑎᒌᒃᓯᒪᕗᒃ ᑲᔪᓯᔪᖕᓇᖅᑎᑦᓯᓗᑎᒃ ᖃᐅᔨᓴᒐᐅᖏᓗᑎᒃ ᐊᕙᑎᓕᕆᔨᓄᑦ.    

 

5.0 ᐊᑐᕐᓂᐊᖏᑐᑦ ᐊᖏᕈᑎᑉ ᐃᓗᐊᓂ ᓄᓇᕘᒻᒥ ᓄᓇᐅᑉ ᐊᑐᒐᐅᓂᖏᑕ ᐱᖁᔭᖏᓐᓂ 

ᓇᓗᓇᐃᖅᓯᒪᓂᖓᓂ  3   

5.1 ᐃᓚᐅᖁᔭᐅᔪᑦ ᑐᓂᔭᐅᓂᖏ  

 

ᓄᓇᕘᒥ ᐊᕙᑎᓕᕆᔨᒃᑯᑦ ᐊᒻᒪ ᒥᓂᔅᑕ ᐊᑎᓕᐅᖅᐸᓂᒃ ᐊᖏᕈᒻᒥᒃ ᐊᑐᖁᔭᐅᖏᑐᓄᑦ ᐊᒻᒪ 

ᓱᓕ ᐊᕙᑎᓕᕆᔨᒃᑯᑦ ᒪᓕᖕᓂᐊᕐᓗᑎᒃ ᑐᓴᖅᑎᑦᓯᔪᒻᒥᒃ ᓴᖀᓂᐊᕐᓗᑎᒃ ᐅᖃᐅᓯᒃᓴᓂᒡᓗ 

ᑐᒃᓯᕋᐅᒻᒥᒃ ᓇᓗᓇᐃᖅᓯᒪᑎᓪᓗᒋᑦ ᒪᓕᒐᕐᒥ ᐅᕙᓐᓂ s. 230 ᓄᓇᐅᑉ ᐊᑐᖅᑕᐅᓂᖓᑕ 

ᐱᖁᔭᖏᓐᓂ, ᐊᕙᑎᓕᕆᔨᒃᑯᑦ ᑐᓂᓯᔭᕆᐊᖃᖅᐳᑦ ᐊᖏᕈᒻᒥᒃ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖓᓐᓄᑦ ᐃᓚᐅᓂᐊᖅᑐᒥᒃ ᐅᑯᓇᓂ ᓄᓇᕘᒻᒥ ᓄᓇᐅᑉ ᐊᑐᖅᑕᐅᓂᖓᑕ 

ᐱᖁᔭᖏᓐᓂ, ᐊᕕᒃᓯᒪᓂᖓ 3:  ᖃᓄᐃᑑᓂᖏ ᐱᓕᕆᐊᖑᔪᑦ ᖃᐅᔨᓴᕐᓂᕐᒧᑦ ᐃᓕᖓᖏᑐᑦ.   

  

5.2 ᐃᓯᓕᓐᓂᖓ ᐊᖏᕈᑎᑉ ᐊᑐᕐᓂᐊᖏᑐᓄᑦ ᐊᖏᕈᒻᒧᑦ  

 

ᖃᖓᒥᐊᖅ ᐊᖏᕈᑦ ᐃᓱᓕᖁᔭᐅᓐᓂᖅᐸᑦ ᑎᒥᐅᔪᓄᑦ ᓇᓗᓇᐃᖅᓯᒪᓂᖓ ᒪᓕᒡᓗᒍ s. 3.3 

ᖁᓛᓂ, ᐊᕙᑎᓕᕆᔨᒃᑯᑦ ᓴᕿᑎᑦᓯᔭᕆᐊᖃᖅᐳᑦ ᑐᓴᕈᒻᒥᒃ ᐃᓱᓕᑎᑕᐅᓂᖓᓄᑦ ᐊᒻᒪ 

ᒪᓕᒋᐊᖃᖅᑐᓄᑦ ᓱᓇᒧᑦ ᐃᓱᓕᓐᓂᐊᕐᒪᖔᑦ ᑕᑉᑯᐊᓗ ᐅᖃᐅᓯᕆᓗᒋᑦ ᐊᖏᕈᒻᒥ ᑲᓇᑕᐅᑉ 

ᐃᓄᓕᕆᔨᖏᑕ ᒥᓂᔅᑕᖓᓄᑦ ᑐᒃᓯᕋᕐᓗᑎᒃ ᐱᓕᕆᐊᖑᓂᐊᖅᑐᑦ ᓄᖃᖅᑎᑕᐅᓂᖏᓐᓂᒃ 

ᐱᓕᕆᐊᖑᓂᐊᖅᑐᓂᒡᓗ ᐊᖏᕈᑎᑉ ᐊᑐᕆᐊᖃᖏᑐᑦ ᐃᓗᐊᓐᓂ ᑕᑉᑯᓇᖓᑦ ᓄᓇᕘᒻᒥ 

ᓄᓇᐅᑉ ᐊᑐᒐᐅᓂᖏᑕ ᐱᖁᔭᖏᓐᓂ ᐊᕕᒃᓯᒪᓂᖓ 3:  ᖃᓄᐃᑑᓂᖏ ᐱᓕᕆᐊᖑᔪᑦ 

ᖃᐅᔨᓴᕐᓂᕐᒧᑦ ᐃᓕᖓᖏᑐᑦ.   
 

 

 

 

            

  

   

ᐃᒃᓯᕙᐅᑕᖅ 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ  

 ᐊᐅᓚᑦᓯᔨᒻᒪᕆᒃ, ᑲᓇᑕᐅᑉ 

ᒥᕈᐃᖅᓯᕕᓕᕆᔨᖏᓐᓂ  

(ᑭᒐᖅᑐᐃᑉᓗᓂ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓂᒃ) 
 


